Вячеслав Гайзерлӧн тшӧктӧм серти Коми Республикаын кутас уджавны цифрӧвӧй телевидение 

«Техника боксянь уджсӧ босьттӧг позьӧ шуны ӧтитор — талунсянь став республика мутасын, сы вылӧ видзӧдтӧг, ыджыд либӧ ичӧт олан пунктыс, лоас позянлун босьтны качественнӧй телевизионнӧй сигнал», - висьталіс Коми Республикаса юрнуӧдысь дінмуын мувывса цифрӧвӧй телевизионнӧй вещание пыртӧмлы сиӧм кыпыд церемония дырйи.

Цифрӧвӧй сигнал вылӧ вуджӧдӧмыс пӧртсьӧ олӧмӧ Дмитрий Медведевлӧн радио да телевещание сӧвмӧдӧм йылысь тшӧктӧм серти. Ретрансляционнӧй сеть выльмӧдӧм отсӧгӧн лоас бур телевизионнӧй сигнал да дон босьттӧг унджык канал.

Вячеслав Гайзер торйӧн тшӧктіс республикаса Веськӧдлан котырлы «думыштлыны, кыдзи позяс дінмуса став олысьӧс вуджӧдны цифрӧвӧй телевидение вылӧ, торйӧн босьтны тӧд вылӧ гӧля олысь категория йӧзӧс, сы вӧсна мый республикаса став олысьлы качественнӧй сигнал вылӧ правосӧ колӧ сетны ӧткодьӧс».
*** Цифрӧвӧй телевидение вермас лоны республикаса 90% олысьлӧн социальнӧй тӧдчанлуна 10 каналӧн: «Первый канал», «Россия 1», «Россия 2», «Россия-Культура», «Россия 24», НТВ, «5 канал - Петербург», «ТВ Центр-Москва», «Общественное телевидение», челядьлы да томуловлы «Карусель» канал.

Цифрӧвӧй телевидение уджӧ пыртӧмкӧд ӧттшӧтш Сыктывкарын воссис Консультацияясӧн отсӧг сетан шӧрин, кытысь специалистъясыс дасьӧсь отсавны республикаса олысьяслы сыын, кыдзи найӧ вермасны вӧдитчыны выль позянлунъясӧн.
